
Historia, Museoan 
Nafarroako Kondaira-
ren Hirugarren Batzarre 
Orokorra ospatu da aste 
honetan zehar Nafa-
rroako Museoan, Iker-
keta Historikoen Elkarteak antolatuta. 'Nafarroa eta Europa' lemapean, berrehundik gora historilarik 
aurkeztu dituzte beren txosten eta idazkiak lau egun hauetan, beti ere ildo nagusiarekiko loturari eutsiz. 
Hirugarren Batzarre honekin hasieran bilatzen zen helbura ondo bideratuta dagoela diote antolatzai-
leek: hots, Nafarroako historiografiaren egoera aztertu eta bide eta helburu berriak markatzea, ikerle 
guztien arteko topaguneak sortzeaz gain. Iragana aztertzen duen zientzia honekin loturak dituzten asko 
biziki poztuko dira helburuak betetzen badira, aspaldian baitzegoen kezka Nafarroan aztertzen zen 
historiaren gainean erabateko nagusitasuna zuela Nafarroako Unibertsitate pribatuak. Museo batean 
zegoela, alegia, ekarpen berririk gabe. 

Zubian barna 
BINGEN AMAPOZ 

Irakurketa 
positiboa 

Bai, badakit pasatako une 
larria ez dela txantxetan 
hartu behar, badakit eta 

euskaltzaleek jasandako iraina 
ez dela errez ahazteko horie-
takoa. Bainan, hala ere, Beran 
gertaturikoak gogoeta positi-
boa, nolabait sor dezake, ino-
zoa beharbada... 

Gurekiko horrenbeste amo-
rru erabili ohi dutenek ez dute 
orain arteko Nafarroa Oinez 
ugarietan parterik hartu. Ikas-
tolak laguntzeko, euskara bul-
tzatzeko, Nafarroa Oinez sortu 
zenean, gure hizkuntzaren 
egoera etzen inolaz ere poz-
garri. Urteak joan, urteak eto-
rri, gauzak pixkanaka, bainan 
zertxobait hobetu dira. Eus-
karak defendatzaileak bildu 
ditu geroz eta gehiago. Eta, 
hara, orain 80.000 lagun egun 
bakar batetan elkartzen ditue-
nean, amorru biziz erasotzen 
dituzte haur, zahar eta gazte 
euskaltzaleak, inongo bereiz-
ketarik egin gabe, gutxi batzu 
harrika eta irjtinka hasi ondo-
ren. Ez daiteke esan zapalketa 
selektiboa egin zutenik. Ber-
tan zeuden milaka ta milaka 
euskaltzaleen artean inor 
etzen libratu. 

Benetan, horrenbeste zala-
parta sortu behar zen asko 
etzirenak baretzeko? Zirkui-
toa derrigorrezkoa zen ho-
rrenbeste patrol jendartean? 
Zergaitik erasotu dituzte hain 
zabarki euskararen lagunak? 

Esaldi zahar batek dio 
Zaunkaka ari dira, beraz ha-
rrapaladan goaz zaldi gainean. 

Euskarak jasotzen duen la-
guntza nabarmena kezkaga-
rria ari omen zaie gertatzen 
gure hizkuntza maite ez dute-
nentzat. 

Gainera inor gutxi saiatzen 
da pobrea lapurtzen. 



GUREAUKERAK< 

ERAKUSKETAK 
Patxi Buldain, Jose Urdin, Na-
txo Barberena, Koldo Agarrabe-
res, Arturo Navaz, Pablo Juarros, 
Oskar Paternain eta Carlos Ser-
vet artisten 'Defiguracion' ize-
neko erakusketa zabalik dago 
Irurtzungo Kultur Etxean. Uda-
lak antolaturik, hilaren 26a arte 
iraunen du. 

Maite Unzurrunzaga margo-
lariaren lanak ikusgai daude Iru-
ñean, bertako Aurrezki Kutxa 
Munizipalak Rodezno Konte ka-
lean duen aretoan. Irailaren 25a 
arte iraunen du zabalik eta ordu-
tegia hauxe da: lan egunetan, 
19.30etatik 21.00etara, eta jai 
egunetan 12.30etatik 14.00etara. 

ANTZERKIA 
Melody Sisters antzerki tal-
deak 'The dream of Marilyn' 
izeneko obra taularatuko du bi-
har larunbata, hilak 24, Arriza-
balagan. 'Udazkeneko Bira ' 
kanpainaren barruan, gaeko 
21.00etan hasiko da, herriko pi-
lotalekuan. 

'EI pequeño principe' izene-
ko antzezlana aurkeztuko du 
Sambhu Teatro taldeak larunbat 
honetan Orotz-Betelun. Arra-
tsaldeko 20.30etan hasiko da, 
herriko pilotalekuan. 

Kilkarrak antzerki taldeak 'Los 
otros gnomos' izeneko obra pla-
zaratuko du igande honetan, hi-
lak 25, Artikan. Herriko pilota-
lekuan izanen da, arratsaldeko 
20.00etatik aurrera. 

BERTSO SAIOAK 
Jon Sarasua eta Xabier Amu-
riza bertsolariak ariko dira bihar 
larunbata, irailak 24, Iturengo 
Ostatuan. Ordu zehatzik ez dute 
jarri, baina bazkalostean izanen 
da. 

Angel Mari Peñagarikano, 
Jon Sarasua, Jokin Sorozabal, 
Iñaki Murua, Bittor Elizagoien 
eta Mikel Mendizabal bertsola-
rien saioa izanen da igande ho-
netan, hilak 25, Sunbillan. IKA 
euskaltegiak antolaturik, arra-
tsaldeko 19.30etan hasiko da, pi-
lotalekuan. Patxi Larretxea ariko 
da gaijartzaile moduan. 

Sebastian Lizaso eta Mikei 
Mendizabal bertsolarien saioa 
izanen da heldu den asteko oste-
gunean, hilak 29, Uitzin. Ber-
tso-afari moduan antolaturik, 
gaueko 21.00etan hasiko da, he-
rriko Ostatuan. 

BESTELAKOAK 
Patagoniari buruzko proiek-
zioa izanen da heldu den ostegu-
nean, hilak 29, Olaztiko Kasi-
noan. Sakanako Kultur Zikloa-
ren b a r r u a n , a r r a t s a l d e k o 
20.00etan hasiko da. 

n a f a r i \ R O r s i r v / \ 

G A I Z K A A R A M G U R E N 

Berakoari buruz datu 
gehiago eta galdezka 

Joan den igandean ez 
nintzen Beran izan. 

Ezin nuelako, noski. Hala ere, 
irakurri eta entzundakoaren 
arabera —eta denetarik iraku-
rri eta entzun ahal izan dut—, 
gertatutakoaren irudipena egi-
na daukat. Eraso militar eta 
ebasketei buruzko informazio 
b e r r i a es-
k a i n t z e r i k 
ez dut beraz. 
B a i n a ba-
dut, ordea, 
lehenagotik 
j a k i n d a k o 
zenbait oha-
r ren be r r i 
emateko au-
kera (Adis-
kideak hor-
tik zehar ba-
r r e i a t u t a 
u k a i t e a k 
ematen di-
dan aukera). 

Duela bi 
hilabete in-
guru Beran ziren nire bi lagun, 
horietako batek gainera han 
egiten du lan. Biek kontatu 
zidaten pasadizoa argigarria 
izan daiteke; edo osagarria be-
deren: 

Asteburua zen (larunbata, 
oker ez banaiz). Berako Guar-
dia Zibilaren komisaldegiaren 
inguruan. Andoni eta Maialen 
tabernaz taberna zebiltzan eta 
une hartan komisaldegi aitzi-
netik pasa beharra zuten hu-
rrengo tabernarako bidean. 
(Edaten bai, Kintana jauna, eta 
behar bada laztanketa lizunak 
egiten karrikan). Lagun ba-

tzuekin topo egin eta eremu 
hartan ibiltzeari utzi eta kala-
kan ari ziren. Bapatean, komi-
saldegi ondoko apartamendu 
batzuetatik oihuak entzun zi-
ren. Harat begira jarri eta be-
rehala, solaskideek jakinarazi 
zuten apartamendu haietan 
Goardia Zibilen familiak bizi 

zirela. Oihuez gain, edonolako 
arrabotsa entzun zitekeen orai. 
Tramankulu puskatuak, leihar 
hautsiak, izugarrizko honda-
mendia gertatzen ari zela 
adierazten zuten zaratek. Mi-
nutu pare baten ondoren, apar-
tamendu hartatik ateratako 
emakumezko bat eta bere se-
me-alabak karrikara irten zi-
ren. Negar zotinka. Komisal-
degitik ateratako zenbait 'be-
nemerito-k' gertatzen ari ze-
nari buruz galdegin zioten 
emakumeari eta honek malko 
artean senarra omen zenaren 
izena ahozkatu zuen: Dana 

apurtzen ari zela, edozerren 
aurka egiten zuela... beldur 
zela. Han goiti zegoena, apar-
tamendukoa, Goardia Zibileko 
kide zen. Ziztu bizian haietako 
hiru eskaileretan, martxetan 
gora abiatu ziren. Minutu ba-
ten buruan isiltasuna nagusitu 
zen berriro. 

A n d o n i 
eta Maiale-
nen solaski-
deek bi hitz 
a h o z k a t u 
z i t u z t e n : 
' I p a r r e k o 
S i n d r o-
mea' . (He-
go Euska l 
Herian 'la-
nean' ari di-
ren unifor-
matu espai-
narren ohiz-
ko gaisota-
sun psiki -
koa). 

Horrarte, 
hausnarketarako aintzindaria. 
Igandekoaren ondoren, hara 
galderak: Nondik ote da sor-
tua, uniformeak ikusten ditu-
gunean, euskaldunok paira-
tzen dugun 'Sindromea'? Zer-
gatik dator Belloch ministroa-
rekin bat Xabier Kintana eus-
kaltzaina? (ikus. EUSKALDU-
NON EGUNKARIA, 1 9 9 4 - 9 - 2 0 ) 

Zertara datorkigu bizkaitarra 
Nafarroako abertzaletasuna-
ren ahulezizaz malkotan blai? 

Noizdanik idazten du 'lege 
eta ordenu' ideologia faxis-
taren estiloaz Xabier Kinta-
na. 

ASTEKO PERTSONAIAK 

Juan Cruz Alli 
Nafarroako lehendakaria 

Juan Cruz Alli Nafarroako Gobernuko lehendakariak zuzentzat jo du 
Goardia Zibilaren ekintza, Beran, Nafarroa Oinezen bukaeran ger-

tatutako istilu larrietan. Bere ustez, «Goardia Zibilak hartutako neu-
rriak oso beharrezkoak» ziren, «behin eta berriro elkarbizitza hondatu 
nahi dutenen jarrera ikusita». Gizarteak «halako jendea arbuiatu» be-
har duela gaineratu zuen Juan Cruz Alli lehendakariak. Labiaga Ikas-
tola, Berako Udala, Nafarroako Ikastolen Elkartea eta Euskal Herriko 
Ikastolen Elkarteko kideek, ordea, «Goardia Zibilaren etengabeko eta 
ezohizko agerpena» salatu prentsaren aurrean eta Berako Goardia 
Zibilaren postuko komandantea den Moreno jauna kargutik kentzeko 
eskatu dute. 

Pedro Delgado 
Txirrindularia 

Perico Delgado txirrindulari segoviarra izan zen astelehenean Iru-
ñeko karriketan izan zen lasterketaren izarra, Migel Indurainekin 

batera, jakina. Segoviako txirrindulariak agur esaten zion txirrindu-
laritzari, eta agur esan zion agurtu zuen lurraldean, Nafarroan hain 
zuzen ere. Azken urteotako txirrindularirik preziatuenetakoak onartu 
egin zuen Nafarroarekiko zuen zorra, «hemen egin dudalako nere bi-
zitza profesional ia osoa». Tourra izan da Delgadoren garaipenik ga-
rrantzitsuena, baina ezin ahaztu irabazitako Vuelta edo hainbat men-
dietan erakutsitako nagusitasuna. Jende askok nahiko luke berriro 
ikusi hurrengo urtean, baina utzi egingo duela ziurtatu du behin eta' 
berriro. 

AHAZTU GABE! 

f <nrj 
ZAKUR LEHIAKETA 

Igantziko XV. Artzai Zakur 
Txapelketa ospatuko da 
igande honetan, irailak 25, 
Meaka-Gaineko soroetan, 
arratsaldeko 16.30etatik au-
rrera. Jarraipen handia du 
froga honek, Euskal Herriko 
beste eskualde batzuetan be-
zala, eta aurtengoan zortzi 
txakurrek hartuko dute parte: 
Kubino (Uharte-Arakilg o 
frogan irabazi zuena) eta Ru-
bi, Felix Irigoien amaiurta-
rraren txakurrak; Lagun, 
Amaiurko Patxi Etxeberria-
rena; Bat, Xabir Urien ar-
tzaiarena; Xarpa, Migel Ga-
raiarrena; Linda, Luis Mari 
Garaiarrena; Zara, Pedro Ma-
ri Oskariz Lekaroztarrarena; 
eta Labri, Jorge Oteiza artzai-
narena. Zortzi txakur hauek, 
hiru froga egin beharko di-
tuzte. Lehendabiziko frogan, 
artzaiek txakurrak ibilbide 
batean zehar gidatu beharko 
dituzte. Bigarrenean, aldiz, 
zelaian dauden hiru hesietatik 
bazterreko bi hesietako bate-
tik pasa beharko dute txaku-
rrek artalde osoa. Hirugarren 
frogan, txakurrek erdiko he-
sian sartu beharko dituzte ar-
diak. 

jenero xumekoak 

G a z t a r o a 

Ene ama laztana, ezin 
dut ez oihala brodatu ez 
informatikan aritu, mu-
til gazte bat baitut biho-
tzean. 

ELIAS SARASA - ERRO 

ADI! 

EUSKALERRIA IRRATIA FM91.4 

Egunero, astelehenetik ostira-
lera, 'Zokobetailu' goizeko 
lO.OOetatik 1 l.OOetara. 

X0RR0XIN IRRATIA FM 107.5 

Egunero 20.00etati 22.00eta-
ra... 'Karakola segi hola' gaz-
teendako saioa. 

ARALAR IRRATIA FM 106.2 

Astean zehar 13 .30eta t ik 
14.00etara... Bertako bizilagun 
eta pertsonai ospetsuei elka-
rrizketak. 

KARRAPE IRRATIA FM 107.8 

Astean zehar, 12.20etat ik 
12.35etara 'Gauza guztien 
gainetik' edertasuna eta osasu-
na, sukaldaritza, ohiturak... 



HERRIZ BERRI 

Aldapako San Fermin jaiak 
P.U. / IRUNEA 

Aldapako San Fermin jaietako 
suziria botako da gaur eguerdian, 
eta hortik aurrera askoren ustetan 
Sanfermin txikiak diren festa 
hauen hasiera izango da. Hiru 
egunetan, Navarreriako auzoko 
jaiak uda bukatu dela jakin nahi 
ez dutenaren azken errekurtsoa 
izango dira. Hori biguntzeko, 
'Riau-r iau ' eta guzti prestatu 
dute peñek larunbaterako. Arra-
tsaldeko 18.30etan aterako da 
udaletxe plazatik, eta Jarauta 
zeharkatu ondoren, San Loren-
zon amaituko da. 

Aurten eztabaida batek zizel-
du ditu festak: zezenen inguru-
koak, hain zuzen ere. Azkenean, 
ez da entzierrorik izango, eta bai 
zezenketa bat, igandean. Hala 
ere, eztabaidak ez du onik ekarri, 
eta San Fermin peñak, kasu, da-
goeneko iragarri du ez duela par-
te hartuko festa hauetan. Prentsa 
ohar batean azaldu duenez, Iru- Feñak berriro aterako dira kaleetara. 

ñeko Udalak erakutsitako interes 
eskasa izan da arrazoi nagusia. 

Hala ere, ez da dudarik izango 
an imazio handia eta zeregin 
franko izango dela jaietan, eta 
horren adibide garbia da Aldezar 
taldeak, E1 Bullicio Pamplones 
taldeak eta Alde Zaharreko Auzo 
Elkarteak osatu duten egitaraua. 
Gaur bertan, lehen entzierro txi-
kia izango da arratsaldeko zor-
tzietan. Carmen kaletik aterako 
da, eta Navarreria eta Curia ka-
leak zeharkatu ondoren Carme-
nera itzuliko da berriro. 20.30-
etan Larrain Dantza izanen da 
Navarreriako Plazan, eta 22.00-
etan zezen suzkoa Aldapa kale-
tik. Bukatzeko salsa emanaldia 
izango da Navarreriako Plazan. 

Bestalde, Gaztetxeak ere bere 
festak antolatu ditu, eta bihar 
goizean salda izango da bertan, 
eta arratsaldean antzerkia, Bil-
boko 'Mandragora' taldearekin. 
Igandean herri kirola eta herri 
bazkaria izango da. 

Salbatore 

Bortuaren eguna Salbatoren 
LUTXIFOURCADE / BAIONA 

Irailaren hirugarren igandean 
iragan da aurten ere Bortuaren 
eguna Salbatoren, Mendibeko 
Iratiko bidean, zazpigarren aldi-
kotz. Bortuaren eguna sortu zen 
duela hamabost urte; lehen ur-
teetan lekuz aldatzen bazen ere, 
mendi xoko horretan iragan ziren 
azken elkarretaratzeak. 

Nahiz eta aro txarra izan, men-
dizaleek diote abiapena eman 
goizeko zortzi t'erdietan Mendi-
beleko kaxkora joateko. Bi ibil-
bide proposatu zaizkie: bat lau 
orenekoa, Salbatoretik haste, 
bestea bi orenez egiteko gisakoa 
B u r d i n k u r u t x e t a t i k j o a n e z . 
Hauek goizago etorri ziren ape-
ritifera Garaziko trikitilarien en-
tzuteko eta Garaziko ikastolako 
burasoek erre lehen taloak das-
tatzeko. 

Soinua ez da eskas izan arra-
tsalde guztian, gaitekin eta txa-
lapartarekin, 'Irrintzina' talde-
koek jauziak eman dituztela. 
Larrañeko dantzariek beraien 
xiiltilari eta tabalariak ekarri zi-
tuzten, Salbatore izan dadin le-
hen bezala, zuberotar eta baxe-
nabartarren topagune. 

Kantari franko entzuteko pa-
rada izan da, bertan agertu baitira 
Etxarren ahizpak, Ihidoi eta Xal-
b a d o r , E t x e m e n d i , A m a i a 
Riouspeyrous, Kolore taldea, 
Larrañeko kantariak, baita Eus-
kal Kantu Txapelketan parte har-
tu zuten haur batzuk ere. Tokiko 
bertsolariak ere gomitatuak izan 

Baxenabartarrak eta zuberotarrak bildu ziren Salbatoren. 

ziren, gai pare bati ihardokitzeko 
binazka edo hirunazka. 

Mendiak eta bortuak, lurrak 
orokorkiago ikusiz, borontate 
edo nahikaria gutizi edo gose be-
rrien erdian kausitzen direlarik, 
hitzari bere lekua atxikia izan 
zaio betidanik egun horretan, 
geroko oreka atzemateko men-
turan. Elkarteek ere bere lekua 
zeukaten; besteak beste Sagar-
tzeak dastarazi du hemengo sa-
garrekin egin sagardo berri baten 
prototipoa, bakoitzaren kritiken 
entzuteko esperantzan. 

Kaperaren giltza uzten bai-
tzien antolatzaileei Mendibeko 

jaun erretorak, erakusketa anto-
latu zuten bortuaz. Kanpoan ze-
goen aro txarra ahanzteko, bi bi-
deo eman dira aratsaldean: bat 
Aldudeko haraneko biziaz, eta 
bestea, mendien bestalderdian, 
Itoitzen, egiten edo egin gogo 
duten urtegi ikaragarriaz. 

Ekitaldi hau antolatzen du ur-
tero Donibane-Garaziko Haizo-
blia elkarteak buruilaren hiruga-
rren igandean. «Bortuan euskal 
besta antolatzeko gogoa, mendi 
jendeztatu baten apustua» zela 
jaiaren helburua azaldu zion 
EGUNKARlAri Antton Luku, el-
karteko ordezkariak, bereziki 

kontuan hartuz artzainen eta 
mendiaren arazoa. Bideoek, al-
diz, «mendiak gerizatzeko eta 
tokiko mozkinen promozioaren 
beharra» erakusteko jarri zirela 
gehitu zuen Lukuk. 

Tokiko jendea, Lekunberri , 
Ez te renzubi edo M e n d i b e k o 
biztanleak biltzen ditu ekital-
diak. Mendizale, laborari edo ar-
tzainen hitzordua da, «nahiz eta 
anitzek itzuliñoa egiten duten 
aratsaldez, Salbatore begira-le-
kua baita eta haien bortua baita», 
azpimarratu zuen Lukuk. Baina 
aurten aro txarra zela eta men-
dian, «artzain gutti etorri da, ha-
raneko jende gehiago etorri bada 
ere», adierazi zuen. Giro xora-
garrian bukatu zela eguna gehitu 
zuen, urtero bezala besta giroak 
amaitzen baitu bortuaren jaia. 

EZ ZAITEZ ASPERTU 
INGELESA IKASTEN 

HITZ EGIN ETA ONDO PASA 
| p E S 

San Miguc l Kalea z-8 2.esk. 

Nmrremkoiturritik 
Juan Kruz Lakasta 

Barakaldoko 
txapeidunari 

eskerrik beroenak 
Berako Nafarroa Oinez-en gertatu 
zena gertatu zelako ikastolen el-
kartetik, alderdi abertzaleetatik 
eta beste hainbat lekutatik Ruiz de 
Alegria gobernadore zibilaren 
kontra gogor jotzen ari diren ho-
netan, txape ldun ba raka lda r 
—gure alkate txit agurgarriak 
esanen lukeen legez «bizkaitar, 
zehatzago esanda»— horren alde 
egin nahi dut nik. Izan ere, berari 
esker autten Nafarroa Oinez inoiz 
baino gehiago gozatu ahal izan 
nuen. 

Koadrilakook inoiz ez dugu 
Nafarroa Oinez bezperan goiz 
oheratzerik lortzen. Ezaguna da 
haragiaren ahulezia, eta haragiz-
koak izanik, ahulak gara gu. Behin 
eta berriz azkenaurreneko gara-
gardoa edan ostean, urtero gaua-
ren hondarrean heltzen gara etxe-
ra. Horren ondorioz biharamu-
nean Nafarroa Oinez-era arratsal-
deko hiruretan heltzen ohi gara, 
oso goiz jota. 

Aurten, ordea, Ruiz de Ale-
griari esker berehala sartu ginen 
maindireen artean. Haren mutilek, 
kasko txuri eta uniforme urdina 

janzten duten horiek, goizean goiz 
bidali gintuzten etxera, ilunaba-
rrean kasik, eta bero-bero gainera. 
Mutikoteok, Kaldereria karrikan 
goiti eta behiti, ohera joan nahi ez 
zutenen 'gibelctik korrika eman 
zuten gau guztia. Hori da hori eus-
kalzaletasun hunkigarria! 

Ruiz de Alegriari esker, beraz, 
joan den igandean goizeko hama-
rretarako Beran ginen. Esan be-
zala, baina, ahulak gara gu, eta 
Berako aldapa biziak ikusi bezain 
pronto, ibilbideaz paso egitea eta 
zuzen-zuzenean lehen zonaldeko 
txosnetarantz jotzea erabaki ge-
nuen. Jai eguna burutzear zegoe-
larik, ordurako ibilbidea ez ge-
nuela eginen ziurtzat jo zitekee-
nean, Ruiz de Alegriak beste mu-
tiko batzuk bidali zituen —unifor-
me berdea daramatenak— eta ho-
riek —gure onerako, jakina— 
ibilbidea ziztu bizian egitera be-
hartu gintuzten. Hortxe ibili ginen, 
mendian goiti-goiti ahuntza beza-

l a izokina bezala baino gehiago. 
Gauzak horrela, hona hemen nire 
eskerrik beroenak Barakaldoko 
txapeldunarentzat, merezi ditu 
eta. 



A ste honetan zehar egin da Iruñean Nafarroako Kondairari buruzko Hirugarren Batzar Orokorra, Ikerketa Historikoe 
Elkarteak antolatuta, eta 'Nafarroa eta Europa' lemarekin. 200 historilari inguru bildu dira Nafarroako Museoan, gui 
lurraldeak historian zehar Europarekin izan dituen harremanak aztertu, historiografiaren norabide berriak aurkez'tu el 

ikertzaile bakoitzak azken urteotan egindako lanak azaltzeko. 

Nafarroa eta Europa ALBERTO BARANDIARAN / IRUNEA 

Histor ia behin eta berr i ro 
az t e r t zea o s a s u n g a r r i a de la 
aipatu izan da beti. Gaur egun 
garena eta sortu duguna zergatik 
eta zertarako den jakiteak bihar-
ko ateak zabal diezazkiguke, eta 
historiak merezi duen garrantzia 
oraindik eskuratu ez badu ere, 
beste zientzia arlo zenbaitekin 
dituen harreman gero eta uga-
riagoak zabaltzen ari dira era-
gin-esparrua. Baina badu sako-
neko beste arazo bat iragana az-
tertzen duen zientzia honek: in-
guruari erreparatu gabe lur puska 
bat bakarrik aztertzen duela maiz 
alegia. Aste honetan zehar Na-
farroako Museoan egin den Na-
farroako Kondairari buruzko Hi-
r u g a r r e n Ba t za r O r o k o r r a k , 
'Nafarroa eta Europa' lemapean, 
akats hori zuzentzen ahalegin-
tzeko borondatea izan du haste-
hastetik, Ignacio Arana Batzorde 
Antolatzaileko buruak azaldu 
duenez. «Gaur egungo historio-
grafiaren bide garrantzitsuene-
takoa historia konparatua da, hau 
da, aldi bakoitzean lurralde iker-
tuan eta inguruko alderdietan 
gertatzen dena aztertzea, ondo-
rioak atera ahal izateko. Hori 
egin nahi izan dugu Batzar hone-
kin Europa eta Nafarroako his-

toria parekatuz, bide batez Na-
farroako historilariek bide hau 
har dezaten». 

Ez da aski garbia Nafarroako 
his tor iograf iaren egoera. As-
kotan aipatu izan da inon baino 
lerratuago dagoela, nork bere 
errotako urez hornitzeko helbu-
rua besterik ez dagoela, eta ho-
rretan zeresan handia izan duela 
historia fakultate bakarra iza-
teak. Horrela, Euskal Herriko lu-
rraldeen artean historian zehar 
presentzia garrantzitsuena izan 
duena «historiarik gabe» geldi-
tzen ari zela aipatu zuen duela 
gutxi historilari sonatu batek. 

Arazo larriena, kritiko diren 
guzt ien arabera , N a f a r r o a k o 
Unibertsitate pribatuaren nagu-

afarroako histo-
riografia inon baino 
lerratuago dagoela 
aipatu eta nabar-
mendu izan da behin 
baino gehiagotan. 

sitasuna izan da. Bertan markatu 
dira irizpideak, zehaztu dira be-
harrak eta nagusitu dira uste eta 
aburuak. 'Eskola paranoikoa ' 
izendatu zitzaion aspaldian. Na-
farroatik kanpo lanean ari diren 
historilari batzuk egoerari buelta 
ematen ahalegindu dira franko-
tan, baina horrela beti ezinezkoa 
izan da proiektu orokorrak sor-
tzea eta lehentasunak markatzea. 

Hain zuzen ere eskola nagusi 
horretatik kanpo zeudenek sortu 
zuten duela zortzi urte Geronimo 
de Uztaritz Institutua. Hasieran 
jende guztia bildu nahian, bere-
hala bereizi ziren taldeak, eta 
hortik sortu zen Nafarroako Iker-
keta Historikoen Elkartea, aste 
honetako Batzar Orokorraren 
antolatzailea. 

PROIEKTU Bere aurkezpe-
'NTELEKTUALA nean, 1986an 

SENDOTU h a s i z e n 

proiektua gogorarazi zuen Igna-
cio Aranak, eta hirugarren batzar 
honek orduan hasi tako bidea 
sendotu egingo zuela azpima-
rratu. «1986anegingenuenlehen 
Batzarrean h i s to r iog ra f i a r en 

puntu gorenean geunden, eta or-
duan arloaren egoera orokorrari 
buruzko azterketa egiteko garaia 
zela iruditu zitzaigun. Hortik 
hartuko genituen gero hurrengo 
ikerketarako norabideak». Iker-
keta Historikoen Elkarteko pre-
sidentearen ustetan, lehen bidea 
egina dago, eta hurrengo urtee-
tarako oinarriak paratu dira. 
«Horrelako biltzarrak informa-
zioa trukatzeko oso aproposak 
dira, aurrerantzean ikerketa bi-
deak oraindik gehiago zehazte-
ko». 

'Nafar roa eta Europa ' gaia 
garaiak agintzen zuen, baina ho-
rretaz gain, arrazoi profesionala 
ere bazegoela dio Aranazek . 
«Gai honen bidez historiaren di-

ranaren ustez, 
Europa eta IMafarroa 
lema hartuta, histo-
riaren disekzioa egin 
daiteke, gai garran-
tzitsuak jorratzeko. 

sekzioa egin daiteke, gero gai ga-
rrantzitsuak jorratzeko, hutsu-
neak azpimarratzeko eta histo-
riografia nondik jotzen ari den 
jakin ahal izateko». Halaber , 
batzarraren aurkezpenean, lu-
rralde bakoitzak bere inguruare-
kin dituen harremanak aztertzea 
oso garrantzitsua zela azpima-
rratu zuen, «ez bakarrik lurral-
dekako banaketa osagarria dela-
ko zibilizazio europarraren ba-
tasunarekin, baina oso beharrez-
koa delako Europako orainaz eta 
geroaz lurraldeka pentsatzea». 

Aranaren ustetan, bestalde, ez 
da egia Nafarroa historiarik gabe 
gelditzen ari dela. «Baieztapen 
hori ez zait oso zuzena iruditzen. 
Egun Nafarroako historiari bu-
ruz argitaratzen ari diren lanak 
maila handikoak dira, Nafarroa 
bere osotasunean eta bere zabal-
tasunean jorratzen baitute, eta 
zabalpen handikoak dira. Are 
gehiago, esango nuke beste lu-
rraldeetan baino maila handia-
goko lanak ditugula argitaratuta 
hemen». 

Aste osoan zehar 200 histori-
lari inguru egon dira Iruñean, eta 
gaur egingo dira amaiera ekital-
diak; horien artean bereziki azpi-
marragarria da Erriberrin gaurko 
joera metodologikoei buruz an-
tolatu den mahaingurua. 

Bardeetako historiari lotutako erakusketa bat paratu da Nafarroako Museoan Batzarre hau dela eta m i ^ m m m 
JOXE LACALLE 



Lanean ere euskaraz "EDURNE E L I Z O N D O / I R U N E A 

Nafarroako C C O O , C G T , 
jLA, ESK,LAB, LSB eta UGT 
jndikatuek 'Euskara lanean ' 

;anpaina aurkeztu zuten astear-

ean, 'Anima zaitez, erraza da' 
emapean. AEK eta Nafarroako 
jobernuko Hizkuntz Politikako 
/azendaritza Nagusiaren lagun-

zaz, lanean ere, gainontzeko 
jemuetan bezala, euskar'aren 
jabilera bul tzatzea du xede 
lanpaina honek. Helburua bete-
jeko asmoz, 2 milioiko diru la-
tuntza eman du Hizkuntza Poli-
likak, iaz baino zertxobait gu-
ixiago, eta AEK-k, berriz, kan-
painaren alde teknikoa hartu du 
bere gain. Nafarroan bezala, iaz 

halako kanpaina bat jarri zen 
martxan Araban. 

Aurtengoa laugarren kanpaina 
izango da eta aurrekoen aldean 
berrikuntza bi ekarri ditu. Alde 
batetik, eskaintza zabaldu egin 
dute sindikatuek. Horrela, infor-
mazioa zabaldu eta ugaritu dute 

Nafarroan matrikulatzen ahal 
diren ikastexte publiko nahiz 
pribatu guztien berri emango 
diete langileei. Halaber, Batzor-

Sindikala Hezkuntza Depar-
tamentuarekin harremanetan da-
o Helduen Oinarrizko Irakas-

kuntzako ikastetxeetan euska-
razko eskola graduatua eskain 
dezaten. Bestalde, kanpainaren 
eragin eremua ere handitu egin 
dute eta beste urteetan baino en-
presa gehiagotara ailegatuko da 
aurtengo kanpaina. 

Juanjo Larraza ELAko kideak 
azaldu duenez, 'Euskara La-
nean' kanpainaz gain, beste alor 
batzuk ere landu ditu Batzorde 
Sindikalak, hizkuntz normal-
kuntzarekin zerikusia dutenak 
eta lan munduari zuzenean era-
giten diotenak. «Besteak beste, 
nrrats batzuk eman nahi izan dira 

Nafarroako sindikatu gu/.tiek sinatu dute akordioa. 

plataforma erreibindikatiboetan 
euskararen eskakizuna sar dadin 
negoziazio kolektiboan». 

Bai sindikatuek bai AEK-k 
azaldu dutenez, zaila da iragan 
urteetan egindako kanpainei bu-
ruzko datzu zehatzak ematea, 
langile askok lantegian infor-
mazioa jaso baina ohizko tal-
deetan eman baitute izena. Hala 
ere, iaz, 200 langile inguruk par-
te hartu zuten euskara ikasteko 
taldeetan. 

Eskaintza eta eragin eremua 
zabaltzea, hala ere, ez dira berri-
kuntza bakarrak izan aurtengo 
kanpainan. Izan ere, hasi berri 
den kanpaina honetan, sentsibili-
zazioa izango da he lburur ik 

funtsezkoena, eta ez hainbeste, 
ordea, langileen izen ematea eus-
kara ikasteko. Eta urtetik urtera, 
«sentsibilizazio hau areagotuz 
doa langileen artean eta euskara 
gero eta gertuago dagoen gau-
zatzat jotzen dute», Larrazak 
dioenez. 

Bide honetan, erran bezala, 
negoziazio kolektiboan euskara-
rena beste erreibindikazio bat 
izatea lortu dute sindikatuek. 
Hala ere, «beste erreibindikazio 
batzuk zailak badira, are zailagoa 
euskarari dagokiona». ELAkoa-
ren aburuz, enpresariek ez dute 
onartzen, euskararen gaia ez dute 
bere egiten eta kanpo geratzen 
dira. Sindikatuek jarrera hau sa-

latu dute, Larrazaren hitzetan 
«enpresariek giza konpromezua 
hartzea guztiz beharrezkoa bai-
ta». Beraz, euskararen aldeko 
kanpaina hau ahal duten neurrian 
zabaltzen saiatzen dira sindika-
tuak, «nahiz eta askotan pareta-
ren kontra jo». Lau urteko lana 
egin dute orain arte sindikatuek 
euskara lan munduan bultzatu 
nahian, baina ELA sindikatuko 
kidearen arabera giroa ez da 
oraindik egokiena eta gauza asko 
dago egiteko. «Hala ere, enpre-
sariengandik orain arte erakutsi-
takba baino sentsibilitate han-
diagoa espero dugu, gizartean 
hainbesteko oihartzuna duen gai 
batean». 

AEK-REN Orain dela lau urte 
EKIMENEZ sortu zen 'Euskara 

SORTUA L a n e a n ' kanpaina 
AEKren eskutik. Talde homo-
genoen inguruan azterketak egin 
eta gero, lan munduan, jendea 
euskarara hurbiltzeko esparru 
zabala bazegoela ikusi zuten. 
Hasierako asmoa, langileen ar-
tean euskara ikasteko taldeak 
osatzea izan zen, beti ere ordu-
tegiak eta bestelakoak euren be-
harretara egokituz. Baina asmo 
hau egia bihurtzeko arazoak sor-
tu ziren. Izan ere, batzuek, «lan 

angileen artean 
sentsibilizazioa piz-
tea da garrantzi-
tsuena, horrela eus-
kara ikastera anima 
daitezen». 

orduetan alboan zituztenekin ez 
zuten talderik osatu nahi izan eta 
alderantziz, lantegi txikietan, oso 
zaila zen leku bereko langileen 
artean taldeak osatzea», Elena 
Etxalar AEK-ko kideak azaldu 
duenez. Hori dela eta, taldeka 
ezezik, bakarka ere izena ema-
teko aukera izan zen. Batzuek, 
ohizko taldeetan ikasi zuten. 

AEK-k ere, sindikatuek beza-
la, sentsibilizazioaren beharra 
azpimarratu du. «Horregat ik, 
aurtengo kanpaina sentsibiliza-
zio kanpaina izango da», dio 
Etxalarrek. «Hasierako esperi-
mentatze ñahi hura baztertu eta 
langileak euskara ikastera ani-
matzea da gure helburua. Izan 
ere, AEK-ren ustez, guztion in-
plikazioari esker aterako da au-
rrera euskara, bakoitzak bere es-
parrutik eraginez». 

ARAITZ, Herr i Etxea, Ar r ibe . 
ULTZAMA, Eskola Z a h a r r a k , I r a i z o t z , « 30 65 03 . 
ZARAITZU, Eskola Z a h a r r a k , Ot sag i . 
AGOITZALDEA, Ikas to la , Agoi tz , « 33 4 0 70. 

• BAZTAN, Ikas to la , E l i zondo , « 4 5 24 71. 
- LIZARRALDEA, «Beinat E txepa re» e u s k a l t e g i a , 

kale Nagus i a 40 , » 55 24 06 . 
- SAKANA, Kul tu r Etxea, A l t s a su , » 4 6 82 58. 
- TAFALLALDEA, Kul tu r Etxea, Tafa l l a , » 75 -51 95 . 
- ERRIBERA, «Har r iga ra i» e u s k a l t e g i a , 

H e r r e r i a s k / 63-1, T u t e r a , « 82 58 61 . 
- AEZKOA, Euska l t eg ia , G a r r a l d a , » 76 4 0 87 . 
- NAFARROAKO AEK, J a r a u t a k / 2 -1 , e z k e r r a , 

I r uñea , » 22 02 13. 
- IRUÑERRIA (BULEGOA), K o n p a n i a k / 25-2, 

« 21 27 01 . 

LEITZA, Uda le txea , » 61 0 7 76. 
• GOIZUETA, » 61 0 7 76. 
• LARRAUN, » 61 07 76. 
• DONEZTEBE, M e n d a u r b a r n e t e g i a , Ma le r reka , 

» 45 15 55. 
- LESAKA, M a t x i n b e l t z e n e a , Ber tz i r i ak (Bera, Lesaka , 

A r a n t z a , Igan tz i , Etxalar) , » 63 77 96 . 

- HIZKUNTZ ESKOLA. IRUNEA, » 22 22 03 . 
- TUTERA, » 4 1 12 20. 
- CIE. AZPILAGAÑA, » 23 15 54. 

- ARROSADIA, J o a q u i n Lar reg la k / » 24 34 66 . 
- BERRIOZAR (AUZOLAR), A r t e k a l e k / » 30 0 6 02 . 
- DONIBANE, Virgen d e Osk i a k / (Auzo Elkar tea) , 

» 21 2 7 01 . 
- IRUNTZU, « 13 27 60 . \ 
- IRUÑEZAR, Kale N a g u s i a 28-1 . e sk . ® 21 27 b l . 
- ITURRAMA, I t u r r a m a k / 4 3 A (Amaiu r Ikas to la ) , 

« 21 2 7 01 . 
- NOAIN, (Kul tur Etxea), « 21 2 7 01 . 
- OLTZA, « 21 27 01 . 
- TXANTREA, M o n r e a l k / 3-5, « 12 9 7 56. 
- XALBADOR, A t a r r a b i a E t o r b i d e a 27-2, » 12 74 08 . 
- ZIZUR (IPURTARGI), ( Iger i lekuak) , » 18 23 59. 
- MENDILLORRI, » 21 27 01 . 

- BARAÑAIN, S a h a t s e u s k a l t e g i a , Udal E n p a r a n t z a , 
» 17 68 68 . 

- ATARRABIA, Ku l tu r Etxea, k / Nagus i a , « 13 0 9 98 . 
- IRUÑEA, A r t u r o K a n p i o n , K o m e d i a s 14-4 

« 22 24 46 . 
- MENDILLORRI, « 22 24 46 . 
- BIANA, « (941) 12 10 55 / 11 0 0 87 . 
- MENDEBALDEA, « 17 68 6 8 

ANTOLATZAILEAK: CC.00. GCT ELA ESK-CUIS LAB LSB-USO UGT. LAGUNTZAILEAK: 



Iruñeko Hiria IV. Xake Torneo Ire-
kiko 4. ihardunaldiko partida, 
1933ko abenduaren 30ean jokatua. 

Lucas Cisneros, 2.355 ELOkoa 
(Espainia)—Ander Gamez, 2.135 
ELOkoa (Euskal Herria). 
l.d4,Zf6; 2.Zf3,g6; 3.c4,Ag7 
4.Zc3,0-0; 5.g3,d6; 6.Ag2,Zc6 
7.0-0,a6; 8.h3,Gb8; 9.a4,Za5 
10.b3,Zd7; ll.Ad2,b6; 12.e4,e5 
1 3 . A g 5 , f 6 ; 1 4 . A e 3 , E h 8 
1 5 .Gb 1, A b 7 ; 1 6 . d 5 , A c 8 
1 7 . D c 2 , Z b 7 ; 1 8 . Z h 2 , G f 7 
19.f4,De7; 20.f5,a5; 21.Af3,dZ-c5 
22.Gf2,Ad7; 23.g6. Ez da unerik 
egokiena. Irekiko den zuloa arris-
kutsuago izanen da txurientzat. 
2 3 . . . , g 6 ; 2 4 . A g 4 , b G - f 8 ; 
25.Ad7,Dd7; 26.g4,f5; 27.bG-
fl , f4; 28.Ac5,Zc5; 29.Zf3,Af6 
3 0 . g 5 , A e 7 ; 3 1 . G g 2 , G h 7 
3 2 . h 4 , E g 7 ; 3 3 . Z d l , f G - h 8 
34.Zf2,Dd8; 35.Zg4. 

Ikus koadroa. Ederki prestatu 
dute posizioa beltzek. Orain ausar-
dia behar da egoera apurtzeko. Bai-
na beharrezkoa da, eta dena horre-
tara zuzenduta egon da. 35...,Gh4: 
3 6 . Z h 4 , G h 4 ; 3 7 . G f 3 , A g 5 
3 8 . Z f 2 , A f 6 ; 3 9 . G g 4 , D d 7 
4 0 . G h 4 , A h 4 ; 4 1 . Z d 3 , Z d 3 
42.Gd3,Dg4 xa; 43.Dg2,Ag3 
44.Df3,Df3, Kalkulo kontua izan 
da. Beltzek badakite posizio ho-
rretan nagusitasuna beraiena dela. 
4 5 . G f 3 , g 5; 4 6 , E g 2 , E g 6 ; 
47.Gfl,Eh5; 48.b4,b4; 49,Gbl,g4; 
50.Gb4,Ael; 51.a5. Txurien azke-
neko ahalegina. Baina beltzek ara-
zorik gabe indargabetuko dute. 
51...,f3 xa; 52.Efl,Ab4; 53.a6,g3; 
54.a7,g2 xa; 55.Ef2,Ac5 xa; 
56.Ef3,gl=D. Matea galarazteko 
(Dg4,edo Df2) erregea jokatu behar 
dute. Ondorioz, peoiaren lasterketa 
alferrikakoa bihurtuko da. Txuriek 
beren zuhurgabetasuna ordaindu 
zuten. 

Gasna 
rtzaina goizean goiz jeikitzen da 
ar taldeari goizeko janar ia 
emateko. Jaten ari diren bitar-
tean, lasai daudenean, deizteko 
aprobetxatzen du. 

Aldi batean denak deizten ditu 
eta gero badaezpada birpasatu 
egiten ditu esne guztia deitzi ahal 
izateko. Bi alditan deiztearen 

barrazoia hau da: lehenengoan es-
ne gehiena kentzen dio anrdiari eta biga-
rrenean, bi aldiren bitartean dagoen zati 
horretan esnea jeisten uzten du. Deitzi 
ondorean laister hozten jartzen da, esnea 
mintzen duten xamorroak hiltzeko, gero 
gasna egin ahal izateko. Gasna egiteko bi 
modu daude, ga-
rrantzitsuenak: es-
kuz eta makinen bi-
dez. 

Lehen dena eskuz 
egiten zen. Modu 
hau gehienbat lehen 
erabiltzen zen baina 
orain ere, oraindik 
erabiltzen da. Esnea 
30 gradutara iritsi 
arte berotzen uzten 
da kuprezko pertza 
batean. Ondoren 
gatzagia botatzen 
zaio. Mamia egin 
arte uzten da, behar 
d e n d e n b o r a n . 
M a m i a e g i n a 
dagoenean ezpel 
ada r b a t e z e d o 
basoaz nahasi egiten 
da mamia hausteko, 
eta hau e g i t e k o 
e s ñ e a b e r r i r o 
bero tzen da, 40 
gradutara iritsi arte. 
Ondoren 30 minutuz 
uzten da pausatzen 
m a t i o a b e h e a n 
gelditu arte. Gero, 
e g i n d a k o m a s a 
mozten da, egin 
behar den gaztaren 
t a m a i n u a r e n 
arabera. Zor tzea 
izeneko egurrezko 
l a m i n a b o r o b i 1 
batean sartzen da 
gaxura kendu ahal izateko, eta zortzearen 
azpian zortzepekoa jartzen da gaxura ontzi 
batera bideratzeko eta aldi berean gasna 
zapaldu ahal izateko. Hasieran goitik 

Itziar Hualde 
(BARAÑAIN) 

ateratzen den gaxura kolorgea da. 
Txur ixka ateratzen hasten denean 
zapa l t zea re i uzten zaio , txur ixka 
ateratzean gasna galtzen ari dela esan nahi 
baitu. 
i Zapaldu ondoren zupazter ondoan uzten 
da eta ondoren gainetik gatza botatzen zaio 
eta lehortzen jartzen da. 

Orain berriz garbitasun kontrol 
handiagoa dago, eta horregatik eskuz egin 
beharrean makinaz egiten da. Esnea 
b e r o t z e k o ur ba inuan j a r t z e n da 
tenperatura konstante batean geldi dadin. 
Esnea lehengo moduan bezala 30 
gradutara ailegatu arte berotzen da. 
Gatzagia botatzen zaio eta mamia egiten 

u z t e n d a 3 0 
minutuz. 

Gero lira batez 
moztu egiten da 
g a z t a g i l e a r e n 
ohituraren arabera. 
Horren ondoren 
nahasi egiten da, 
berriz berotuz. 37 
gradutara iritsi arte. 
37 g r a d u t a r a 
d a g o e n e a n 
nahasten jarraitzen 
da gaztagileak nahi 
d u e n d e n b o r a n 
zehar. Normalean 
ordu bat inguru 
izaten da. Ondoren 
txapa ba tzue tan 
b i ldu eta p i sua 
gainean jartzen zaio 
hamar minutuz. 

B i 1 d u a 
d a g o e n e a n 
moldetara sartzen 
da. Bost orduetatik 
hamar orduetara 
bitartean moldean 
e g o t e n d a , 
zapalduta, 21-27 
g r a d u t a k o 
azidotasuna izan 
a r t e , g u t x i 
g o r a - b e h e r a . 
M o 1 d e a n 19 
g r a d u t a k o loh i 
batean egon behar 
du. 

G a x u r a o n g i 
kendu ondoren gatzitutako ura dagoen 
ontzi haundi batera sartzen dira gasnak. 
Hor hamabi orduz egoten da gero kamar 
batzuetara sartu arte. 

Euskal Stultifera Navis 
Stultifera Navis, Zoroen Itsa-

sontzia, Erdi Aroko sinbolo bat 
da, maiz aski agertzen direnetari-
koa. Funtsean, bidaia hutsaren 
esanahia du, nora joanik ez duen 
bidaia. Bidaia egindakoan, bi-
daiariek bere holan segitzen dute, 
ez dute inongo bilakaerarik jaso. 
Eboluzioaren kontrako sinboloa, 
beraz. 

Itsasontzi baten bidez azaltzen 
ohi zen, non munduko plazer guz-
tiek bidaiatzen baitzuten. Horrez 
gain, itsasontziaren kapitaina an-
dre bilutzi bat zen, baso aunitz 
ardo edonon lagata izaten ziren, 
eta mahats ederrek lema ingura-
tzen zuten. 

Ehiztaria ere helmugarik ga-
beko sinboloa da. Bere harrapa-

kinaren bila doa eta nahi gabe, 
labirinto anitzetan barneratzen da, 
ekintza hutsaren labirintoan, 
errepikapenen labirintoan, eta 
gauza iragankorren eskuratu na-
hiaren labirintoan. Lao-Tsek 
esana da ehizak eta lasterketak 
gizabihotza erotzen dutela, etsaia 
barnekoa, gure baitan baitarama-
gu: desioa. Dionisio, Ehiztari Na-
gusia, desioen ezinezko mugaren 
sinbolo da. Arabiarrek bat egi-
ten dute hiru elementu hauek: 
ehiztaria, haizearen orrua eta he-
rioa. 

Eta euskal mitologian ere ehiz-
tari madarikatuaren tokiko ber-
tsioia dugu: Abaderen txakurrak. 
Abade bat, ehiztari amorratua, 
mezatan ari zelarik, erbi bat eliza-

JUANTXO URDIROZ 

Ez usteak 
zure atean joka 

Zoroen Itsasontziak 
bidaia hutsaren 

esanahia du, nora 
joanik ez duen 

bidaia. 

ra bertaratu zen. Abaderen txaku-
rrak zaunkaka hastean, abadeak 
Hostia Bedeinkatua utzi eta erbia-
ren bila abiatzen da. Horren ondo-
rioz eta hori bera zigortzeko, finik 
gabeko abiada biziko lasterketa 
batean murgildu zen, eta hor du-
gu, oihanetan barrena, txakurren 
gibeletik. 

Juan Eduardo Cirlot-en ustez, 
Erdigunearen uzte eta Gurpil 
Eroaren sartze-prozedura dauka 
euskal alegiak. Mugimendu an-
tzua, beraz. 

Beste kulturetako zenbait ber-
tsioitan erbia deabrua bera mo-
zorratua izaten ohi da. Ehiztari 
Beltza, Ehiztari Gaiztoa, Erre-
gearen txakurrak izena dute ipui-
nek beste tokitan. 

Hau dena kontuan hartuz, ira-
kurri bedi Aita Donostiak Saka-
nan jaso zuen kantu zahar hau: 

Bonbolontena, nere 
laztana / ez egin lorik 
basoan, / aizteritxuak (Ehizta-
riak) eramango zaitu / erbia za-
relakoan. Bo!. 

Edota Atxagaren poema hau: 
Hala esaten duzu: / Beste lur 

beste itsaso batera joango 
naiz / eta ziutate hobeago bat a« 
kituko dut benetan, / ze nere ato 
legin guztiak kondenatuak bai-
taude hemen / eta nere pentsa-
mendua bezala / hiltzen baita ne 
re bihotza makaldade desolatu 1* 
netan.(...)/ Ez duk aurkitukoe: 
beste itsaso ez beste 
lurrik, / ziutatea hirekin joango 
duk beti. Betiko kaleetara itzulil 
haiz. / Suburbio berdinetan hel 
duko zaik edadea, / ze, ziutatea 
berbera baita beti. Etzak besteri 
bilatu. / Etzegok. / Ezta hiretza 
ko bide edo barkurik ere. (...) 



E txarri-Aranazko Andra Mari Ikastolaren 25. urteurrena ospatuko da asteburu honetan herrian. Nafarroako 
zaharrena, ia berarekin batera sortu ziren Elizondo, Tafalla, Lizarra eta Iruñerriko Paz de Ziganda eta San 
Fermin. Hamabi haur hasierako gela hartan, egun 400 pasatxo dira, eta 16 urte bitarteko irakaskuntza emateko 

predikamendu guztiak dituzte. 25 urteren buruan. 

Andra Mari 
Ikastolak 25 urte 
ALBERTO BARANDIARAN / IRUÑEA 

Hasiera beste askoren antze-
koa izango zen. Herri euskaldu-
na, haur euskaldunak, guraso 
euskaldunak, eskola erdalduna. 
Katea liburu eta orbelen aurrean 
—indartu behar zenean— apur-
tzen den sentsazioa. Gipuzkoa 
eta Bizkaitik datozen hotsak, eta 
pare bat lagun —nahikoa zen or-
duan bi lagunekin— ausart sa-
marrak. Irakaskuntza ere euska-
raz eman behar dela, aizu! Or-
duan guraso batzuk aukeratu, 
semeak eskatu, borondate oneko 
andereño edo umeekin ondo 
moldatzen den andraren bat bi-
latu, eta ia gela bat okupatu. Ia 
has ie ra guz t iak b e r d i n t s u a k 
izango ziren. Lan eta lan eta 
etorkizun iluna. Urte asko iragan 
eta gero, ehundaka haur, hainbat 
promozio, eta batzuek eraikina 
eta guzti (Oinez zorionekoei es-
ker). Urrunak dirudite garaiek, 
baina oraindik badaude horrela-
ko trantzetan daudenak. 

Ez zen gogorragoa, halabeha-
rrez, hasierakoen esperientzia, 
baina haiei zor zaie bidea zabal-
du izana. Nafarroa osoan Olazti-
ko haur eskola izan zen lehenda-
bizikoa, baina ikastola bezala 
Etxarri-Aranazko Andra Marik 
dauka marka. 1969ko irailean 
martxan hasi zen, estreinako al-
diz Nafarroan. Hurrengo urtean 
gehituko zitzaizkion Elizondo, 
Tafalla, Lizarra eta Iruñerriko 
San Fermin eta Paz de Ziganda 
zentroak. Denek izan dute bila-
kera aski desberdinak, baina, 
orokorrean, poztekoa da emai-
tza, bistan denez. 

HASIERAN Etxarrin mojek zu-
DOZENA ten sasi eskola bat, 

BAT HAUR e u s k a r a orduz kan-
po ematearren Diputaziotik dirua 
jasotzen zuena. Han bazen Sor 
Idoia izena zuen moja, dena mu-
gitu zuena, eta hor sortu zen 
ikastolaren hasiera izango zen 
haur taldea. 1969an Juan Mari 
Artieda eta Pello Lizarraga he-
rrikoak buru-belarri hasi ziren 
andereño eta gela bila, Sor Idoiak 
herria utzi behar izan baitzuen. 
Diputazioko Principe de Viana 
erakundean sartu berria zen Jor-
ge Cortes jaunari esker, Iruñetik 
ekarri zuten lehen andereñoa, 
Arantxa Langara, eta eskola za-
harrean bilatu zuten gela. Hama-
bi ziren lehen haurrak. Ez zuten 
inolako agiri ofizialik, errezeloz 
begiratzen zituzten he- rrian, eta 
hotzak ziren neguan, hain segur. 
Andereñoak ozta-ozta kobratzen 
zuen etxea ordaintzeko, eta berak 
bilatu eta itzuli egin behar zituen 

testuak. Gurasoek ordaintzen zu-
ten, eta mailegu eta laguntza eske 
aritzen ziren alde batetik bestera, 
etengabe. 

Egun 433 haur dira, 16 urte 
bitarteko irakaskuntza emateko 
ofizialtasun guztia dute Diputa-
zioan, eta onarpen erabatekoa 
herrian. Egun, Etxarrikoak eze-
zik, Bakaikutik hasi eta Ihaba-
rrerainoko haurrak ere biltzen 
dira bertan. Lakuntza eta Arbi-
zun oraindik badira eskolau-
rreak, baina haurren matrikula-
zio kopuruaren murrizketak bes-
te herrietakoak ixtera behartu 
zuen duela zenbait urte. 

ASTEBURU Hogeita bost urte 
EDERRA horiek ospatzeko 

OSPATZEKO e t a bidean lagun-
du duten guztien aldeko omenal-
dia egiteko prestatu dute, hain 
zuzen, festa ederra asteburu ho-
netan Etxarri-Aranatzen. Larun-
batean, arratsaldeko 7etatik au-
rrera buruhandi eta erraldoiak 
izango dira, eta baita txistorrada 

lkastolako sort/.aileak eta lehen andereñoa. Goian, gaurko eskola. 

eta Bar tze lona t ik e to r r i t ako 
dantza talde baten emankizuna 
ere. Ondoren, gaueko hamarre-
tan, herri kirolak izango dira pi-
lotalekuan. Igandean, goizean 
goiz hasiko dira ospakizunak, 
hamarretan Andra Mari baseli-
zan egingo den mezarekin. Meza 
Eugenio Ulaiar apaiza zenaren 
omenez egingo da, laguntzailea 
izateaz gain, bere liburutegia utzi 
baitzion ikastolari. 11.30etan, 

700 kiloko oroitarriaren bedein-
kapena egingo da, eta trikitixak, 
txistulariak eta txarangak aritu 
ondoren, haurrentzako jokoak 
eta dantzarien emanaldia izango 
da herrian. Hiruretan bazkaria 
izango da Udal pilotalekuan, eta 
ondoren lehen andereño, guraso 
eta ikasleei omenaldia egingo 
zaie, bereziki 25 urteotan hil di-
ren Jose Mari Martinez de Este-
ban, Iñigo Villarroel Karasato-

rre, Oihan Garmendia Arruaba-
rrena eta Rober to Etxeberr ia 
Zubeldia ikasleei. 

Eta egun honetan geldi ez da-
din, ikastolaren historia biltzen 
duen liburuxka ere argitaratu da. 
Art & Maña taldeak egina, bertan 
biltzen dira 25 urteotako pasadi-
zorik aipagarrienak, eta bere his-
toria bertso moduan dago jasoa. 
Horretarako Manu Gomez ber-
tsolaria eta Sakanako Bertso Es-

kolaren laguntza eskatu zuen 
ikastolak, eta hauek Jesus Atxa 
ikastolen historia biltzen ari de-
narekin egin dute lan. Halaber, 
Joseba Beramendi ikastolako 
ikasle ohiak logotipo berria sortu 
du, eta 'Arkatza' izena duen per-
tsonaiaren-bidez ikastolako sei-
nalizazioa eta izkribuak osatuko 
dira. Aur re ran tzean , 25 urte 
iraun duen talde honen ikur gisa 
erabiliko da. 

'Arkatza' logotipo berria. 

gun, Etxarrikoak 
ezezik, Bakaikutik 
hasi eta Ihabarrerai-
noko haurrak ere 
joaten dira Andra 
Mari ikastolara. 



«Elkarrizketak egin nahi ditut» 
JUAN KRUZ IAKASTA / IRUNEA 

Gaizka Aranguren aparra 
bezala igotzen diren horieta-
koa da. Sadarre t ik Gaur 
Egun-era daraman bide luzea 
urrats bakar batez egin zuen. 
Egun, beste aurrerapauso bat 
eman berri du, hain zuzen ere 
udan albistegietan aritzetik 
kultur saio bat aurkeztera da-
ramana. Izan ere, hemendik 
aurrera Iparra saioko aurkez-
lea izanen da Gaizka Arangu-
ren. 
EGUNKARIA.— Nola sentitu 
da zu bezalako nafar bat Gaur 

Gaizka Aranguren, Guliako etxean. 

Egun bezalako albistegi ba-
tean? 
GAIZKA ARANGUREN.— N a 
far bat Gaur Egun-ean ezin da 
oso ongi sentitu, han ematen 
diren berriak Euskal Autono-
mi Elkarteari mugatuta daude-
lako gehien-gehienetan. On-
dorioz, nafar batek garrantzi-
tsutzat jo ditzakeen zonbait 
berri ez dira ematen, edo ema-
ten zaien tratamendua ez da 
nik emango niekeena. Azken 
finean, Euskal Telebista Eus-
kal Autonomi Elkarteko tele-
bista da, eta hori argi eta garbi 
uzten dizute han. Ondorioz, 
horri heldu behar diozu edo 
bertzenaz zure ezadostasuna 
agertu, horrek erran nahi duen 

guztiarekin. 
EGUNKARIA.— Eta nola senti-
tu da zu bezalako 27 urteko 
gazte bat albistegietako kame-
raren aurrean 40 urteko gizon 
baten irudia ematen? 
ARANGUREN.— Ni ez naiz 
horretan gaizki sentitu; izan 
ere, betidanik esan da adinak 
telebistan sinesgarritasun a 
ematen duela. Ikusi besterik ez 
dago telebista kate gehien-ge-
hientsuenetan, guztietan ez 
esateagatik, informatiboetako 
aurkezleak jende heldua izaten 
direla. Berrogei urtetik gora-
koak izaten dira gehien-ge-

hientsuenak. Normalean adin 
handiagokoa ematen baldin 
badut, nik badakit horrela jan-
tzita eta makilatuta askoz ere 
gehiago ematen dudala. Dena 
dela, horrek lagundu egiten dit 
profesionalki, nahiz eta gero 
ez horrenbeste bizitza priba-
tuan. 
EGUNKARIA.— Sentimendue-
kin jarraituz, nola sentituko da 
zu bezalako gazte nafar bat 
Iparra bezalako kultur saioa 
batean? 
ARANGUREN.— Ikusteke da-
go nola sentituko naizen. 
Saioak erritmoa hartzen duen 
heinean —zeren hasierako 
saioak izaten dira beti martxan 
jartzeko modukoak— ikusiko 

dugu zein tratamendu ematen 
zaion Nafarroari eta Iparral-
deari. Hori pixka bat nire ar-
duran hartu dut. Iparraldeko 
hiru herrialdeei eta Nafarroari 
buruzko ekimen kulturalei bu-
ruzko erreportaien proposa-
mena nire esku dago. Horiei 
egiten zaien jaramona kontuan 
hartuz, eta saioaren arduradu-
nek agintzen dutenaren arabe-
ra ikusiko dut. Oraingoz ezin 
dezaket gauza handirik esan. 
EGUNKARIA.— Zein neurritan 
markatzen du aurkezleak 
saioaren iparra? 
ARANGUREN.— Aurkezle ba-

JOXE LACALLE 

tek beti ematen dio pertsonali-
tatea, hori diote behintzat. 
Jendeak saio bat ikusten due-
nean eta aurkezle bat baldin 
badu saio horrek, berehalaxe 
jendeak identifikatu egiten di-
tu saioa eta aurkezle hori. Na-
hiz eta horrela ez izan, zeren 
eta beste jende batzuk baitaude 
lanean, eta beharbada nik bai-
no askoz ere lan gehiago egi-
ten dutenak, jendeak ni identi-
fikatuko nau horrekin. Beraz, 
ardura hori nere gainean iza-
nik, Iparrak eskatzen duenari 
egokitzea tokatuko zait. 
EGUNKARIA.— Zer berri es-
kainiko du Iparra berri honek? 
ARANGUREN.— Egitura era-
bat berria dauka saioak, lehen 

ez bezala aurkezlea daukala-
ko, batetik, eta sail zehatzak 
jarri nahi direlako, bestetik. 
Lehenengo eta behin, berri 
kulturalak bata bestearen 
atzean eskainiko dira, labur 
samarrak, gero erreportaia sa-
konagoak beste atal batean, 
elkarrizketa bat hamar minu-
tukoa, agenda hurrengo zazpi 
egunetako ekimen kulturalen 
berri emanik jendeak nahi 
duena aukera dezan, eta libu-
ruen gomendioa, astero-astero 
liburu bat edo bi gomendatuko 
ditugu. 
EGUNKARIAK.— Bi Iparra 
izanen ditugu, euskarazkoa eta 
gaztelaniazkoa. Zeintzuk iza-
nen dira bion arteko ezberdin-
tasunak? 
ARANGUREN.— Hizkuntzaz 
aparte badago desberdintzen 
dituen gauza bat oso inportan-
tea, denbora. Euskarazkoa 
joan den asteartean egokitu 
zen lehenengo saioa, eta es-
painolezkoa bihar, larunba-
tean, eskainiko da. Denbora 
tarte ikaragarria dago tartean, 
eta horrek zailtasunak ekar di-
tzake. 

Beste alde batetik ere, es-
painolez bakarrik aritzen den 
elkarrizketatu bat ez da oso 
egokia, zeren bikoizketa egin 
behar da euskarara. Euskaldu-
na bada gehienetan elebiduna 
izaten da —gehienetan, Ipa-
rraldeko gutxi joaten ari dire-
lakoz, nahiz eta saiatuko garen 
gehiago eramaten—. 
EGUNKARIA.— Hitz joko 
errazekin jarraituz, Iparra al da 
zure ipar profesionala? Hau 
da, programa kulturalak egitea 
al da benetan gustatzen zaizu-
na? 
ARANGUREN.— Lehenengo 
eta behin, ez dakit. Baina no-
lanahi ere momentu honetan 
gustukoen nukeena izanen li-
tzateke elkarrizketa saioa egi-
tea, informazio arloko elka-
rrizketa saio bat eta era guz-
tietako jendea elkarrizketatu 
ahal izatea. 
EGUNKARIA.— Ba al dakizu 
Jose Maria Garciak behin gal-
dera horri erantzun berbera 
eman ziola? 
ARANGUREN.— Ez nekien 
hori, ez... 

Gaizka 
Aranguren 

/ 
AURKEZLEA 

Nafar kutsua 
Euskadi Irratian gorritxoen 
kemenaren berri emanez egin 
zituen lehendabiziko urratsak 
kazetaritzaren munduan Gaiz-
ka Arangurenek, 27 urteko 
iruinsemeak. Handik gutxira 
Sadarretik telebistara egin zuen 
salto, eta azken bi uda hauetan 
hortxe izan dugu, afaltzen du-
gun bitartean telebistaren bes-
taldetik hala mundu zabalean 
nola Euskal Herrian bertan 
egunean zehar gertatutakoaren 
berri ematen. Berari esker, na-
farrok inoiz baino gertuagoak 
sumatu ditugu Gaur Egun-ak, 
gainontzeko esatariek ez be-
zala nafar kutsu nabaria eman 
baitie albistegiko berriei. 




